
MOLADH (AE) 2026/1801 ÓN gCOIMISIÚN

an 24 Iúil 2026 

maidir le láithreacht dí-ocsainivileanóil, searailionóin, ócratocsain A, tocsainí T-2 agus HT-2 agus 
fúmainisiní i mbeatha 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh, agus go háirithe Airteagal 292 de,

De bharr an mhéid seo a leanas:

(1) D’fhéadfadh láithreacht na míceatocsainí dí-ocsainivileanól, searailionón, ócratocsain A, tocsainí T-2 agus HT-2 i 
mbeatha a bheith ina hábhar imní do shláinte ainmhithe agus, ar bhonn níos lú, don tsláinte phoiblí tar éis na aistriú 
na míceatocsainí sin ó bheatha go bia de bhunadh ainmhíoch. Tá sé tábhachtach, dá bhrí sin, a mholadh go ndéanfaí 
faireachán ar láithreacht na míceatocsainí sin i mbeatha agus bearta a mholadh nuair a sháraítear treoirluachanna 
chun ardleibhéal cosanta do shláinte ainmhithe a áirithiú.

(2) Moladh i Moladh 2006/576/CE ón gCoimisiún (1) go méadódh na Ballstáit, le rannpháirtíocht ghníomhach oibreoirí 
gnólachtaí beatha, an faireachán a dhéantar ar láithreacht na míceatocsainí dí-ocsainivileanól, searailionón, 
ócratocsain A, fúmainisin B1 + B2 agus tocsainí T-2 agus HT-2 i ngránaigh agus i dtáirgí gránach atá beartaithe 
mar bheatha d’ainmhithe. Ina theannta sin, moladh treoirluachanna chun inghlacthacht beatha cumaisc agus 
gránach agus táirgí gránach le haghaidh beathú ainmhithe a mheas.

(3) Moladh na treoirluachanna le haghaidh táirgí gránach agus gránach agus na sonraí minicíochta a bhí ar fáil an tráth 
sin maidir leis na míceatocsainí sin á gcur san áireamh. Moladh na treoirluachanna le haghaidh beatha chumaisc 
ar bhonn thoradh thuairimí eolaíocha an Údaráis Eorpaigh um Shábháilteacht Bia (an tÚdarás) maidir le 
dí-ocsainivileanól an 2 Meitheamh 2004 (2), searailionón an 28 Iúil 2004 (3), ócratocsain A an 22 Meán Fómhair 
2004 (4) agus fúmainisiní B1 + B2 an 22 Meitheamh 2005 (5).

(4) In 2011 ghlac an tÚdarás tuairim eolaíoch maidir leis na rioscaí do shláinte ainmhithe agus do shláinte an phobail a 
bhaineann le láithreacht tocsainí T-2 agus HT-2 i mbia agus i mbeatha (6). Ar bhonn na tuairime sin, moladh i 
Moladh 2013/165/AE ón gCoimisiún (7) go ndéanfadh na Ballstáit, le rannpháirtíocht ghníomhach oibreoirí 
gnólachtaí beatha, faireachán ar láithreacht tocsainí T-2 agus HT-2 i ngránaigh agus i dtáirgí gránach. Moladh leibhéil 
tháscacha le haghaidh gránach, táirgí gránach le haghaidh beatha agus beatha chumaisc cé is moite de bheatha le 
haghaidh cat. Ós rud é go bhfuil cait i measc na speiceas ainmhithe is íogaire, moladh treoirluach 
i Moladh 2006/576/CE arna leasú le Moladh 2013/637/AE ón gCoimisiún (8).

(1) Moladh 2006/576/AE ón gCoimisiún an 17 Lúnasa 2006 maidir le dí-ocsainivileanól, searailionón, ócratocsain A, T-2 agus HT-2 agus 
fúmainisiní a bheith i dtáirgí atá beartaithe mar bheatha d’ainmhithe (IO L 229, 23.8.2006, lch. 7, ELI: http://data.europa.eu/eli/reco/ 
2006/576/oj).

(2) Tuairim ón bPainéal Eolaíoch maidir le hÉilleáin sa Bhiashlabhra [CONTAM] a bhaineann le dí-ocsainivileanól (DON) mar shubstaint 
neamh-inmhianaithe i mbeatha ainmhithe. Ar fáil ag: https://doi.org/10.2903/j.efsa.2004.73.

(3) Tuairim ón bPainéal Eolaíoch maidir le hÉilleáin sa Bhiashlabhra (CONTAM) a bhaineann le searailionón mar shubstaint neamh- 
inmhianaithe i mbeatha ainmhithe. Ar fáil ag: https://doi.org/10.2903/j.efsa.2004.89.

(4) Tuairim an Phainéil Eolaíoch maidir le hÉilleáin sa Bhiashlabhra [CONTAM] a bhaineann le hócratocsain A mar shubstaint neamh- 
inmhianaithe i mbeatha ainmhithe Ar fáil ag: https://doi.org/10.2903/j.efsa.2004.101.

(5) Tuairim ón bPainéal Eolaíoch maidir le hÉilleáin sa Bhiashlabhra [CONTAM] a bhaineann le fúmainisiní mar shubstaintí neamh- 
inmhianaithe i mbeatha ainmhithe. Ar fáil ag: https://doi.org/10.2903/j.efsa.2005.235.

(6) Painéal EFSA maidir le hÉilleáin sa Bhiashlabhra (CONTAM); Tuairim Eolaíoch maidir leis na rioscaí do shláinte ainmhithe agus do 
shláinte an phobail a bhaineann le láithreacht tocsainí T-2 agus HT-2 i mbia agus i mbeatha. EFSA Journal [Iris EFSA] 2011; 
9(12):2481. 187 lgh. Ar fáil ag: https://doi.org/10.2903/j.efsa.2011.2481.

(7) Moladh ón gCoimisiún 2013/165/AE an 27 Márta 2013 maidir le láithreacht tocsainí T-2 agus HT-2 i ngránaigh agus i dtáirgí gránach 
(IO L 91, 3.4.2013, lch. 12, ELI: http://data.europa.eu/eli/reco/2013/165/oj).

(8) Moladh 2013/637/AE ón gCoimisiún an 4 Samhain 2013 lena leasaítear Moladh 2006/576/CE a mhéid a bhaineann le tocsainí T-2 
agus HT-2 i mbeatha chumaisc do chait (IO L 294, 6.11.2013, lch. 44. ELI: http://data.europa.eu/eli/reco/2013/637/oj).

(5) Maidir le dí-ocsainivileanól, in 2013 d’fhoilsigh an tÚdarás tuarascáil eolaíoch maidir le tarlú agus nochtadh (9) na 
substainte sin agus in 2017 ghlac sé tuairim maidir leis na rioscaí do shláinte an duine agus do shláinte ainmhithe a 
bhaineann le láithreacht dí-ocsainivileanóil agus a fhoirmeacha aicéitilithe agus modhnaithe i mbia agus 
i mbeatha (10). Shainaithin an Painéal maidir le hÉilleáin sa Bhiashlabhra (Painéal CONTAM) iontógáil laghdaithe 
beatha, agus méadú laghdaithe ar mheáchan coirp mar éifeachtaí díobhálacha ainsealacha criticiúla d’ainmhithe 
feirme agus do pheataí agus shainaithin sé pointí tagartha maidir le héifeachtaí díobhálacha ar shláinte ainmhithe (na 
leibhéil gan aon éifeacht dhíobhálach bhreathnaithe (NOAELanna) nó na leibhéil is ísle ag ar braitheadh éifeacht 
dhíobhálach (LOAELanna)) i gcás na n-éifeachtaí sin. In 2022, ghlac an tÚdarás tuairim maidir leis an measúnú 
ar fhaisnéis a mhéid a bhaineann le tocsaineacht dí-ocsainivileanóil le haghaidh capall agus éanlaith chlóis (11). 
Íslíodh na pointí tagartha maidir le héifeachtaí díobhálacha ar shláinte ainmhithe do chapaill, do shicíní lena ramhrú 
agus do thurcaithe.

(6) Maidir le searailionón, in 2017, ghlac an tÚdarás tuairim maidir leis na rioscaí do shláinte ainmhithe a bhaineann le 
láithreacht searailionóin agus a fhoirmeacha modhnaithe i mbeatha (12). Sainaithníodh pointí tagartha maidir 
le héifeachtaí díobhálacha ar shláinte ainmhithe d’ainmhithe feirme agus do pheataí.

(7) Maidir le hócratocsain A, in 2023, ghlac an tÚdarás tuairim maidir leis na rioscaí do shláinte ainmhithe a bhaineann 
le láithreacht ócratocsain A i mbeatha (13). Sainaithníodh pointí tagartha maidir le héifeachtaí díobhálacha ar shláinte 
ainmhithe do mhuca, do shicíní lena ramhrú, do chearca, do choiníní agus d’éisc luibhiteacha.

(8) Maidir le fúmainisiní B1 + B2, in 2018, ghlac an tÚdarás tuairim maidir leis na rioscaí do shláinte ainmhithe a 
bhaineann le láithreacht fúmainisiní, a bhfoirmeacha modhnaithe agus a bhfoirmeacha folaithe i mbeatha (14). 
Shainaithin Painéal CONTAM an Údaráis NOAELanna le haghaidh eallaigh, muc, éanlaith chlóis (sicíní, lachain agus 
turcaithe), capall, agus LOAELanna le haghaidh éisc (eachtarshuite ó charbáin) agus coiníní. Níorbh fhéidir aon 
phointe tagartha a shainaithint le haghaidh caorach, gabhar, madraí, cat agus minceanna. In 2022, ghlac an tÚdarás 
tuairim maidir leis an measúnú ar fhaisnéis a mhéid a bhaineann le tocsaineacht fúmainisiní le haghaidh muc, 
éanlaith chlóis agus capall (15). Íslíodh na pointí tagartha maidir le héifeachtaí díobhálacha ar shláinte ainmhithe le 
haghaidh éanlaith chlóis agus capall.

(9) Maidir le tocsainí T-2 agus HT-2, in 2017 ghlac an tÚdarás tuarascáil eolaíoch maidir le nochtadh cothúcháin daoine 
agus ainmhithe do thocsainí T-2 agus HT-2 (16) agus in 2022 ghlac sé tuairim maidir leis an measúnú ar fhaisnéis a 
mhéid a bhaineann le tocsaineacht tocsainí T-2 agus HT-2 le haghaidh athchogantach (17). Íslíodh na pointí tagartha 
maidir le héifeachtaí díobhálacha ar shláinte ainmhithe le haghaidh caorach agus bó.

(10) Agus na sonraí minicíochta is déanaí agus toradh na dtuairimí eolaíocha is déanaí á gcur san áireamh, ba cheart na 
treoirluachanna atá ann cheana a thabhairt cothrom le dáta chun ardleibhéal cosanta do shláinte ainmhithe a áirithiú.

(9) An tÚdarás Eorpach um Shábháilteacht Bia, 2013. Dí-ocsainivileanól i mbia agus i mbeatha: tarlú agus nochtadh. EFSA Journal [Iris 
EFSA] 2013;11(10):3379, lch. 56. Ar fáil ag: https://doi.org/10.2903/j.efsa.2013.3379.

(10) Painéal CONTAM EFSA (Painéal EFSA maidir le hÉilleáin sa Bhiashlabhra) 2017. Tuairim Eolaíoch maidir leis na rioscaí do shláinte an 
duine agus do shláinte ainmhithe a bhaineann le láithreacht dí-ocsainivileanóil agus a fhoirmeacha aicéitilithe agus modhnaithe i mbia 
agus i mbeatha. EFSA Journal [Iris EFSA] 2017;15(9):4718, 345 lgh. Ar fáil ag: https://doi.org/10.2903/j.efsa.2017.4718.

(11) Painéal CONTAM EFSA (Painéal EFSA maidir le hÉilleáin sa Bhiashlabhra), 2023. Tuairim Eolaíoch maidir leis an measúnú ar fhaisnéis 
a mhéid a bhaineann le tocsaineacht dí-ocsainivileanóil le haghaidh capall agus éanlaith chlóis. EFSA Journal [Iris EFSA] 
2023;21(2):7806, lch. 30. Ar fáil ag: https://doi.org/10.2903/j.efsa.2023.7806.

(12) Painéal CONTAM EFSA (Painéal EFSA maidir le hÉilleáin sa Bhiashlabhra), 2017. Tuairim eolaíoch maidir leis na rioscaí do shláinte 
ainmhithe a bhaineann le láithreacht searailionóin agus a fhoirmeacha modhnaithe i mbeatha. EFSA Journal [Iris EFSA] 
2017;15(7):4851, lch. 123. Ar fáil ag: https://doi.org/10.2903/j.efsa.2017.4851.

(13) Painéal CONTAM EFSA (Painéal EFSA maidir le hÉilleáin sa Bhiashlabhra), 2023. Rioscaí do shláinte ainmhithe a bhaineann le 
láithreacht ócratocsain A i mbeatha. EFSA Journal [Iris EFSA], 21(11), 1–89. Ar fáil ag: https://doi.org/10.2903/j.efsa.2023.8375.

(14) Painéal CONTAM EFSA (Painéal EFSA maidir le hÉilleáin sa Bhiashlabhra), 2018. Tuairim eolaíoch maidir le rioscaí do shláinte 
ainmhithe a bhaineann le láithreacht fúmainisiní, a bhfoirmeacha modhnaithe agus a bhfoirmeacha folaithe i mbeatha. EFSA Journal
[Iris EFSA] 2018;16(5):5242, lch. 144. Ar fáil ag: https://doi.org/10.2903/j.efsa.2018.5242.

(15) Painéal CONTAM EFSA (Painéal EFSA maidir le hÉilleáin sa Bhiashlabhra), 2022. Tuairim Eolaíoch maidir leis an measúnú ar fhaisnéis 
a mhéid a bhaineann le tocsaineacht fúmainisiní le haghaidh muc, éanlaith chlóis agus capall. EFSA Journal [Iris EFSA] 
2022;20(8):7534, lch. 26. https://doi.org/10.2903/j.efsa.2022.7534.

(16) EFSA (an tÚdarás Eorpach um Shábháilteacht Bia), Arcella D, Gergelova P, Innocenti ML agus Steinkellner H, 2017. Tuarascáil eolaíoch 
maidir le nochtadh cothúcháin daoine agus ainmhithe do thocsainí T-2 agus HT-2. EFSA Journal [Iris EFSA] 2017;15(8):4972, lch. 57. 
https://doi.org/10.2903/j.efsa.2017.4972.

(17) Painéal CONTAM EFSA (Painéal EFSA maidir le hÉilleáin sa Bhiashlabhra), 2022. Tuairim Eolaíoch maidir leis an measúnú ar fhaisnéis 
a mhéid a bhaineann le tocsaineacht tocsainí T-2 agus HT-2 le haghaidh athchogantach. EFSA Journal [Iris EFSA] 2022;20(9):7564, 
lch. 17. https://doi.org/10.2903/j.efsa.2022.7564.

(11) Ba cheart na treoirluachanna d’ábhair bheatha a bhunú agus na sonraí minicíochta á gcur san áireamh agus aitheantas 
á thabhairt, ar an gcaoi sin, don éagsúlacht réigiúnach agus don éagsúlacht ard atá ann ó bhliain go bliain.

(12) Ba cheart na treoirluachanna le haghaidh beatha iomlán a bhunú ar na pointí tagartha le haghaidh rioscaí díobhála 
do shláinte ainmhithe. D’fhéadfadh éifeachtaí díobhálacha ar shláinte ainmhithe a bheith mar thoradh ar shárú 
na dtreoirluachanna sin i mbeatha iomlán nó i mbeatha chomhlántach, agus an cion a fhorordaítear lena úsáid sa 
chandam laethúil á chur san áireamh. Dá bhrí sin, moltar go mór gan na treoirluachanna sin a shárú.

(13) I bhfianaise na n-athruithe substaintiúla ar na treoirluachanna, is iomchuí Moladh nua a bhunú. Ba cheart, dá bhrí sin, 
Moltaí 2006/576/CE agus 2013/165/AE a ionadú,

TAR ÉIS AN MOLADH SEO A GHLACADH:

(1) Moltar do na Ballstáit, le rannpháirtíocht ghníomhach oibreoirí gnólachtaí beatha, faireachán a dhéanamh ar 
láithreacht dí-ocsainivileanóil, searailionóin, ócratocsain A, tocsainí T-2 agus HT-2 agus fúmainisin B1 + B2 i 
mbeatha.

(2) Moltar do na Ballstáit a áirithiú, le rannpháirtíocht ghníomhach oibreoirí gnólachtaí beatha, go ndéanfar anailís 
chomhuaineach ar shamplaí maidir le láithreacht dí-ocsainivileanóil, searailionóin, ócratocsain A, tocsainí T-2 agus 
HT-2 agus fúmainisin B1 + B2 chun go mbeifear in ann méid an chomhtharlaithe a mheas.

(3) Moltar do na Ballstáit a áirithiú go gcuirfidh gach oibreoir gnólachta beatha agus gach feirmeoir na treoirluachanna i 
bhfeidhm, mar a leagtar amach san Iarscríbhinn, chun inghlacthacht ábhar beatha agus beatha cumaisc le haghaidh 
beathú ainmhithe a mheas. Ba cheart d’oibreoirí gnólachtaí beatha, ina gcóras Anailís Ghuaise agus Pointí 
Rialúcháin Criticiúla (AGPRC) (18), na treoirluachanna dá dtagraítear san Iarscríbhinn a úsáid chun na teorainneacha 
criticiúla ag pointí rialúcháin criticiúla a chinneadh, ar teorainneacha iad a scarann inghlacthacht ó neamh- 
inghlacthacht, chun guaiseacha sainaitheanta a chosc, a dhíothú nó a laghdú. Léirítear treoirluachanna le haghaidh 
ábhair bheatha áirithe agus beatha iomlán áirithe.

(4) Maidir le beatha chomhlántach, moltar na treoirluachanna le haghaidh beatha iomlán a chur i bhfeidhm, agus an 
cion a fhorordaítear lena úsáid i gcandam laethúil á chur san áireamh. Mar sin féin, níor cheart an treoirluach 
le haghaidh beatha chomhlántach a bheith níos airde ná an leibhéal a ríomhtar agus an treoirluach a mholtar le 
haghaidh na n-ábhar beatha agus cion coibhneasta na n-ábhar beatha sa bheatha chomhlántach á gcur san áireamh.

(5) Chun ardleibhéal cosanta sláinte ainmhithe a áirithiú, ba cheart do gach oibreoir gnólachta beatha agus gach 
feirmeoir a áirithiú nach gcuirfear beatha a sháraíonn na treoirluachanna ar an margadh ná nach n-úsáidfear í ach 
amháin nuair a dhéanfaidh oibreoirí gnólachta beatha agus feirmeoirí bearta réamhchúraim atá dírithe ar shláinte 
ainmhithe a chosaint. Moltar do na Ballstáit a áirithiú go ndéanfar bearta réamhchúraim den sórt sin a chur i 
bhfeidhm.

(6) Go háirithe, ba cheart measúnú cúramach a dhéanamh ar ábhair bheatha chomh maith le beatha iomlán agus beatha 
chomhlántach atá beartaithe lena gcur ar an margadh chun a fháil amach an sáraíonn siad na treoirluachanna. Sa 
chás sin, chun a áirithiú go bhfanfaidh na táirgí sin ‘slán, dílis, gan athrú, oiriúnach dá feidhm agus de cháilíocht 
inmhargaidh’, dá bhforáiltear in Airteagal 4(2)(a) de Rialachán (CE) Uimh. 767/2009 ó Pharlaimint na hEorpa agus 
ón gComhairle (19), ba cheart bearta iomchuí a dhéanamh lena n-áirítear faisnéis shoiléir a sholáthar don 

(18) Rialachán (CE) Uimh. 183/2005 ó Pharlaimint na hEorpa agus ón gComhairle (IO L 35, 8.2.2005, lch. 1, ELI: http://data.europa.eu/eli/ 
reg/2005/183/oj).

(19) Rialachán (CE) Uimh. 767/2009 ó Pharlaimint na hEorpa agus ón gComhairle an 13 Iúil 2009 maidir le beatha a chur ar an margadh 
agus a úsáid, lena leasaítear Rialachán (CE) Uimh. 1831/2003 ó Pharlaimint na hEorpa agus ón gComhairle agus lena n-aisghairtear 
Treoir 79/373/CEE ón gComhairle, Treoir 80/511/CEE ón gCoimisiún, Treoir 82/471/CEE ón gComhairle, Treoir 83/228/CEE ón 
gComhairle, Treoir 93/74/CEE ón gComhairle, Treoir 93/113/CE ón gComhairle agus Treoir 96/25/CE ón gComhairle agus 
Cinneadh 2004/217/CE ón gCoimisiún (IO L 229, 1.9.2009, lch. 1. ELI: http://data.europa.eu/eli/reg/2009/767/oj).

cheannaitheoir maidir leis an gcion míceatocsaine. Ina theannta sin, nuair a sháraítear an treoirluach le haghaidh 
beatha iomlán, agus le haghaidh beatha chomhlántach agus ábhair bheatha atá beartaithe lena dtabhairt go díreach 
do na hainmhithe, ba cheart measúnú riosca a dhéanamh chun a áirithiú go gcomhlíontar an ceanglas maidir le 
sábháilteacht beatha, dá bhforáiltear in Airteagal 15 de Rialachán (CE) 178/2002 ó Pharlaimint na hEorpa agus 
ón gComhairle (20) agus in Airteagal 4(1) de Rialachán (CE) Uimh. 767/2009, agus cur chun feidhme beart 
maolaithe riosca iomchuí á chur san áireamh, más gá.

(7) Chun é a chur ar a chumas do mhonaróir na beatha cumaisc beatha shábháilte a tháirgeadh, go háirithe do na speicis 
ainmhithe is íogaire agus ar an gcaoi sin ardleibhéal cosanta sláinte ainmhithe a áirithiú, ba cheart a áirithiú go 
soláthróidh na soláthróirí faisnéis leordhóthanach faoi chion míceatocsaine na n-ábhar beatha do mhonaróirí 
beatha cumaisc, agus cleachtais chonarthacha agus neamhchonarthacha gnólacht le gnólacht atá ann cheana á gcur 
san áireamh i ndáil le faisnéis faoi shonraíochtaí táirge a chur in iúl.

(8) Moltar do na Ballstáit agus d’oibreoirí gnólachta beatha, faoin 30 Meitheamh gach bliain, na sonraí le haghaidh na 
bliana roimhe sin a sholáthar don Údarás lena dtiomsú i mbunachar sonraí amháin i gcomhréir le ceanglais Threoir 
an Údaráis maidir le Tuairisciú Caighdeánach ar Shamplaí le haghaidh Bia agus Beatha (‘Guidance on Standard 
Sample Description for Food and Feed’) agus leis na ceanglais tuairiscithe shonracha bhreise ón Údarás (21).

(9) Ba cheart na treoirluachanna a bhunaítear san Iarscríbhinn a ghabhann leis an Moladh seo a chur san áireamh 
ón 1 Iúil 2027 ar aghaidh, cé is moite de na treoirluachanna le haghaidh na n-ábhar beatha arbhar Indiach, sorgam, 
pónaire shoighe agus lus na gréine agus a dtáirgí, ar cheart iad a chur san áireamh ón 1 Deireadh Fómhair 2027 ar 
aghaidh. Tiocfaidh an moladh seo in ionad Mholtaí 2006/576/CE agus 2013/165/AE ón gCoimisiún ón 1 Iúil 2027.

Arna dhéanamh sa Bhruiséil, an 24 Iúil 2026.

Thar ceann an Choimisiúin
Olivér VÁRHELYI

Comhalta den Choimisiún

(20) Rialachán (CE) Uimh. 178/2002 ó Pharlaimint na hEorpa agus ón gComhairle an 28 Eanáir 2002 lena leagtar síos prionsabail agus 
ceanglais ghinearálta dhlí an bhia, lena mbunaítear an tÚdarás Eorpach um Shábháilteacht Bhia agus lena leagtar síos nósanna 
imeachta i dtaca le sábháilteacht bia (IO L 31, 1.2.2002, lch. 1. ELI: http://data.europa.eu/eli/reg/2002/178/oj).

(21) https://www.efsa.europa.eu/ga/call/annual-call-continuous-collection-chemical-contaminants-occurrence-data-food-and-feed-0.

http://data.europa.eu/eli/reg/2002/178/oj
https://www.efsa.europa.eu/ga/call/annual-call-continuous-collection-chemical-contaminants-occurrence-data-food-and-feed-0


IARSCRÍBHINN 

TREOIRLUACHANNA 

Dí-ocsainivileanól Treoirluach i mg/kg (ppm) i ndáil le beatha 
ainmhithe ina bhfuil cion taise 12 %

Ábhair bheatha (1)

Gránaigh agus táirgí a dhíorthaítear astu (2) cé is moite d’arbhar Indiach 
agus táirgí arbhair Indiaigh

4.0

Arbhar Indiach agus táirgí arbhair Indiaigh (3) 8.0

Min seimre, sadhlas glas (4), min féir (4), glasfhoráiste agus meidic na mbó 
(táirgí)

4.0

Táirgí biatais siúcra 4.0

Pónaire shoighe agus táirgí a dhíorthaítear aisti 2.5

Olashíolta, olathorthaí, agus táirgí a dhíorthaítear astu cé is moite de 
phónaire shoighe agus táirgí a dhíorthaítear aisti

0.5

Beatha iomlán

Beatha iomlán cé is moite den mhéid seo a leanas: 5.0

— beatha iomlán le haghaidh speicis mhucúla 0.7

— beatha iomlán le haghaidh laonna (< 4 mhí), uan, meannán agus madraí 2.0

— beatha iomlán le haghaidh eachainmhithe 3.5

— beatha iomlán le haghaidh sicíní lena ramhrú agus turcaithe 1.0

— beatha iomlán le haghaidh leipirideach 4.0

— beatha iomlán le haghaidh ainmhithe fionnaidh 1.0

— beatha iomlán le haghaidh ainmhithe uisceacha 0.5

Tocsainí T-2 agus HT-2 Treoirluach i mg/kg (ppm) i ndáil le beatha 
ainmhithe ina bhfuil cion taise 12 %

Ábhair bheatha (1) (2)

Coirce (a bhfuil crotal air) 1.5

Gránaigh, seachas coirce a bhfuil crotal orthu 0.2

Táirgí muilleála coirce (lena n-áirítear crotal), laíon coirce san áireamh 3.0

Táirgí a dhíorthaítear ó ghránaigh seachas táirgí muilleála coirce 0.5

Sadhlas glas 0.2

Beatha iomlán

Beatha iomlán cé is moite den mhéid seo a leanas: 0.2

— beatha iomlán le haghaidh béaróg, agus ainmhithe uisceacha 0.5

— beatha iomlán le haghaidh ainmhithe den chineál caorach 0.05

— beatha iomlán le haghaidh éanlaith chlóis seachas béaróga 0.1

— beatha iomlán le haghaidh cat 0.05

GA IO L, 28.7.2026 

6/9 ELI: http://data.europa.eu/eli/reco/2026/1801/oj



Searailionón Treoirluach i mg/kg (ppm) i ndáil le beatha 
ainmhithe ina bhfuil cion taise 12 %

Ábhair bheatha (1)

Gránaigh agus táirgí a dhíorthaítear astu (2) cé is moite d’arbhar Indiach 
agus táirgí arbhair Indiaigh

1.0

Arbhar Indiach agus táirgí arbhair Indiaigh (3) 2.0

Táirgí biatais siúcra 2.0

Olashíolta, olathorthaí, agus táirgí a dhíorthaítear astu seachas crotail 
soighe

0.5

Crotail soighe 1.0

Sadhlas glas (4), min féir (4), féar tirim agus meidic na mbó (táirgí) 1.0

Beatha iomlán

Beatha iomlán cé is moite den mhéid seo a leanas: 2.0

— beatha iomlán le haghaidh bainbh de speicis mhucúla, speicis mhucúla a 
thógtar le haghaidh atáirgthe, coileán, piscíní, madraí fásta agus cait 
fhásta le haghaidh atáirgthe

0.1

— beatha iomlán le haghaidh cránacha agus collach de speicis mhucúla, 
speicis mhucúla lena ramhrú

0.25

— beatha iomlán le haghaidh madraí fásta agus cait fhásta seachas le 
haghaidh atáirgthe

0.2

— beatha iomlán le haghaidh ainmhithe uisceacha 0.3

— beatha iomlán le haghaidh eallach déiríochta (lena n-áirítear laonna), 
ainmhithe den chineál caorach (lena n-áirítear uain), gabhair (lena 
n-áirítear meannáin)

0.5

— beatha iomlán le haghaidh eachainmhithe agus eallach lena ramhrú 1.0

Fúmainisin B1 + B2 Treoirluach i mg/kg (ppm) i ndáil le beatha 
ainmhithe ina bhfuil cion taise 12 %

Ábhair bheatha (1)

Gráinní arbhair Indiaigh 20

Táirgí arbhair Indiaigh (3) 40

Gránaigh agus táirgí a dhíorthaítear astu (2) cé is moite de ghráinní arbhair 
Indiaigh agus táirgí arbhair Indiaigh

2.5

Pónaire shoighe agus táirgí a dhíorthaítear aisti 1.0

Beatha iomlán

Beatha iomlán, cé is moite de na nithe seo a leanas: 5.0

— beatha iomlán le haghaidh athchogantaigh fhásta agus ainmhithe 
fionnaidh

30

— beatha iomlán le haghaidh laonna (< 4 mhí), uan agus meannán 10

— beatha iomlán le haghaidh éanlaith chlóis seachas turcaithe agus lachain 2.0

— beatha iomlán le haghaidh turcaithe 20

— beatha iomlán le haghaidh eachainmhithe 1.0

— beatha iomlán le haghaidh leipirideach 1.0

— beatha iomlán le haghaidh speicis mhucúla 1.0

Ócratocsain A Treoirluach i mg/kg (ppm) i ndáil le beatha 
ainmhithe ina bhfuil cion taise 12 %

Ábhair bheatha (1)

Gránaigh agus táirgí a dhíorthaítear astu (2) 0.05

Olashíolta, olathorthaí, agus táirgí a dhíorthaítear astu 0.05

Pónaire chapaill agus táirgí a dhíorthaítear aisti 0.05

Meidic na mbó (táirgí) 0.05

Beatha iomlán

Beatha iomlán cé is moite den mhéid seo a leanas: 0.02

— beatha iomlán le haghaidh speicis mhucúla 0.01

— beatha iomlán le haghaidh éanlaith chlóis 0.03

— beatha iomlán le haghaidh cat agus madraí 0.01

— beatha iomlán le haghaidh leipirideach 0.01

— beatha iomlán le haghaidh ainmhithe uisceacha 0.05

(1) Ba cheart aird ar leith a thabhairt ar ábhair bheatha atá beartaithe lena dtabhairt go díreach do na hainmhithe chun a 
áirithiú nach bhfágfadh a n-úsáid i gcandam laethúil go nochtfaí an t-ainmhí do leibhéal níos airde de na míceatocsainí sin 
ná na leibhéil nochta chomhfhreagracha i gcás nach n-úsáidtear ach beatha iomlán i gcandam laethúil.

(2) Áirítear leis an tagairt do ghránaigh, do choirce agus do tháirgí a dhíorthaítear astu, ní hamháin na hábhair bheatha a 
liostaítear faoi cheannteideal 1 ‘Gráin ghránaigh agus táirgí a dhíorthaítear astu’ de liosta na n-ábhar beatha dá dtagraítear i 
gcuid C den Iarscríbhinn a ghabhann le Rialachán (AE) Uimh. 68/2013 ón gCoimisiún an 16 Eanáir 2013 maidir 
leis an gCatalóg d’ábhair bheatha (IO L 29, 30.1.2013, lch. 1), ach ábhair bheatha eile freisin a dhíorthaítear as gránaigh, 
go háirithe tuí ghránaigh agus foráistí agus gairbhseach gránach eile, agus áirítear léi freisin bréag-ghránaigh (amhail ruán 
agus cuineo) agus táirgí a dhíorthaítear astu.

(3) Áirítear leis an téarma ‘Arbhar Indiach agus táirgí arbhair Indiaigh’ ní hamháin na hábhair bheatha a liostaítear faoi 
cheannteideal 1 ‘Gráin ghránaigh agus táirgí a dhíorthaítear astu’ de liosta na n-ábhar beatha dá dtagraítear i gcuid C den 
Iarscríbhinn a ghabhann le Rialachán (AE) Uimh. 68/2013 ón gCoimisiún an 16 Eanáir 2013 maidir leis an gCatalóg 
d’ábhair bheatha (IO L 29, 30.1.2013, lch. 1), ach ábhair bheatha eile a dhíorthaítear as arbhar Indiach, go háirithe sadhlas 
arbhair Indiaigh agus foráistí agus gairbhseach arbhair Indiaigh eile.

(4) Tagraíonn an téarma ‘sadhlas glas’ don bhithmhais sadhlasaithe ó thalamh arúil agus ó fhéarthalamh arb é atá ann aon 
fhéar, aon phlanda léagúim nó aon luibh (seachas gránaigh, arbhar Indiach, biatas siúcra agus soighe) agus tagraíonn an 
téarma ‘min féir’ don táirge a fhaightear trí phlandaí foráiste a thriomú agus a mhuilleáil agus, i gcásanna áirithe, a dlúthú 
(seachas gránaigh, arbhar Indiach, biatas siúcra agus soighe) (liosta d’ábhair bheatha dá dtagraítear i gcuid C den 
Iarscríbhinn a ghabhann le Rialachán (AE) Uimh. 68/2013 ón gCoimisiún an 16 Eanáir 2013 maidir leis an gCatalóg 
d’ábhair bheatha (IO L 29, 30.1.2013, lch. 1)).

